
Efnl: Umsögn Öryrkjabandalags íslands um frumvarp tií laga um réttindagæslu 
fyrir fatlað fólk.

Öryrkjabandalag íslands (ÖBÍ) hefur fengið til umsagnar frumvarp til laga um 
réttindagæslu fyrir fatlað föík.

Öryrkjabandalag íslands fagnar því að frumvarp til laga um réttindagæslu fyrir fatlað 
fólk liggi fyrir, en eins og fram kemur í skýrslu Ríkisendurskoðunar um þjónustu við 
fatlað fólk hefur eftirlit með þjónustunni verið óviðunandi. Þrátt fyrir að hér sé um 
framför að ræða miðað við það ástand sem áður var telur ÖBl nauðsynlegt að 
stjórnvöld verji hærra fjármagni í þetta mikilvæga verkefni þannig að fjölga megi 
stöðugildum trúnaðarmanna verulega. í umsögn fjármálaráðuneytis í fylgiskjali 
frumvarps segir að áformað sé að störf aílra trúnaðarmanna geti samsvarað allt að 
3,5 stöðugildum sem ÖBÍ telur engan veginn fullnægja þeirri þörf fyrir réttindavakt 
sem fyrir hendi er og þess viðamikla hlutverks sem trúnaðarmaður hefur með 
höndum.

Athugasemdir við ákveðnar greinar 
Markmið laganna
Markmið laganna samkvæmt 1. gr. eiga að tryggja fötluðu fólki viðeigandi stuðning 
við gæslu réttinda sinna. Að mati ÖBl ætti að líta til mannréttindaákvæðis samnings 
Sameinuðu þjóðanna og segja: ...að tryggja skuli fötluðu fólki full mannréttindi og 
viðeigandi stuðning við gæslu réttinda sinna.

Eftirlit ráðuneytis
I II. kafla laganna 3. gr. er fjallað um réttindavakt ráðuneytisins. Tryggja þarf að 
réttindavaktin virki sem skildí hvað varðar eftirlit, ráðgjöf, fræðslu og upplýsingastarf. 
Einnig er mikilvægt að hlutverk hennar sé að fylgjast með nýjum straumum og 
stefnum í málefnum fatlaðs fólks og nýrri hugmyndafræði. Óljóst er hvernig á að 
framfylgja þessari grein, má þar nefna hvort sérstakur starfskraftur verður ráðinn hjá

ráðuneytinu til að sinna þessu verkefni og hvort hagsmunasamtök fatlaðs fólks muni 
koma að því starfi.

Trúnaðarmenn
I III kafla, 4. gr. kemur fram að trúnaðarmenn fatlaðs fólks skuli starfa svæðisbundið. 
Ekki er getið til um fjölda þeirra eða starfshlutfall. ( reglugerð um trúnaðarmenn 
fatlaðs fólks nr. 127/2011 er getið til um fjölda þeirra, en þeir eiga að vera átta talsins, 
ekki er sagt til um stöðuhlutfall. Við ráðningu trúnaðarmanna kom { Ijós að ekki er um 
100% stöðugildi að ræða heldur í flestum tilvikum hlutastörf, samtals 4,75% 
stöðugildi. ÖBÍ telur að í Ijósi skýrslu Ríkisendurskoðunar ætti að lágmarki að vera 
einn trúnaðarmaður starfandi á hverri þjónustumiðstöð til að tryggja réttindagæslu og 
nærþjónustu við fatlað fólk.

( 5. gr. laganna segir að trúnaðarmenn skulí fylgjast með högum fatlaðs fólks á 
sínu svæði og vera því innan handar við réttindagæslu hvers konar. Ljóst er að erfitt 
er fyrir einstakling í 75% starfshlutfalli, sem er starfshlutfall trúnaðarmanns á 
Norðurlandi, að sinna Öllu þessu svæði svo vel sé.
í flestum landshlutum eru þjónustusvæði stór og samgöngur oft erfiðar, má þar nefna 
Norðurland en trúnaðarmaður á að sinna Norðurlandi vestra, Akureyri og 
Norðurþingi. Svæðið nær frá Hvammstanga til Þórshafnar á Langanesi, en 
vegalengdin á milli þessara staða er yfir 400 km og íbúafjöldi á þessu svæði er yfir 
36.000 manns.

6. gr. laganna fjallar um hverjir geta tilkynnt mál til trúnaðarmanna og hvernig 
málsmeðferð fer fram. í fyrstu málsgrein segir „Trúnaðarmaður getur einnig hvenær 
sem er tekið upp mál að eigin frumkvæði“. Hér þarf að bæta við: ...í samráði við hinn 
fatlaða einstakling eða talsmann hans ef hinn fatlaði getur ekkí tjáð sig eða gætt 
hagsmuna sinna vegna skerðingar sinnar. í greinargerð um 6. gr. er vísað til 3. mgr. í 
frumvarpinu þar sem segir að trúnaðarmaður geti, í samráði við hinn fatlaða 
einstakling, ákveðið að tilkynna ráðuneytinu um mál sem honum berast. í nánari 
útfærslu greinargerðarinnar segir að gert sé ráð fyrir að slíkt komi helst til greina 
þegar athugun trúnaðarmanns bendir til dæmis til þess að þjónustu sé almennt 
ábótavant á ákveðnu þjónustusvæði eða hjá tilteknum þjónustuveitanda og varði þá 
fleiri en einn notanda. Hér er þröngt til orða tekið og telur ÖBÍ að um brot geti verið að 
ræða á einstaklingi þannig að víkka þurfi út ákvæðið.

Persónufegir talsmenn
I IV. kafla laganna 7. gr. er fjallað um hvaða einstaklingar eiga rétt á persónulegum 
talsmanni og skipulag starfsins. í lok 1. mgr. er þess getið að hinn fatlaði einstaklingur 
og persónulegur talsmaður hans skulu undirrita samkomulag um aðstoðina og skal 
það varðveitt af trúnaðarmanni. Sumir fatlaðir einstaklingar geta tjáð vilja sinn hvað 
val á persónulegum talsmanni varðar en fyrir kemur að þeir eiga í erfiðleikum með að 
veita undirskrift sfna. Hér vantar nánar um hvernig hátta á undirritun samkomulaga í 
þeim tilvikum.

f 2. mgr. 7 gr. segir að ráðuneytinu sé heimilt að gera samning við 
hagsmunasamtök fatlaðs fólks um milligöngu um að útvega persónulega talsmenn og

annast fræðslu þeirra. Elnnlg er þess getið að starf hans skuli verið ólaunað, en hér 
getur verið um umtalsvert starf að ræða hjá sumum einstaklingum. Áður en þessi 
grein er sett í lög þarf að ræða við hagsrrmnafélög fatlaðs fólks um hvort þau séu 
tilbúin að taka þetta hlutverk að sér og þá á hvern hátt. Skoða þarf kostnað vegna 
fræðslu persónulegra starfsmanna, þar með taiinn ferðakostnað til að sækja 
fræðsluna. Þess má geta að lítil hefð er fyrir sjálfboðaliðastarfi í tengslum við aðstoð 
við fatlað fólk hér á landi og telur ÖBÍ að erfitt gæti orðið að fá fólk til að starfa sem 
persónulegir starfsmenn nema að því tilskildu að þeir fái allavega þóknun fyrir störf 
sín og allan kostnað greiddan. Sérstaklega getur þetta átt við þegar um er að ræða 
einstaklinga sem ekki eru mæltir á fslenska tungu, nota táknmál eða óhefðbundinn 
tjáskiptamáta. I lögunum kemur ekki fram hvort ættingjar eða aðstandendur fatlaðs 
einstaklings geti tekið að sér að vera persónulegir talsmenn. ÖB( telur nauðsynlegt 
að þetta atriði liggi Ijóst fyrir.

9. gr. fjallar um skilgreiningu á starfi persónulegs starfsmanns. ( lok 1. liðar 
segir að þjónustuveitanda sé skylt að kalla til persónulegan talsmann fatlaðs 
einstaklings þegar til stendur að gera verulegar breytingar á þjónustunni. Hér þarf 
að útskýra nánar hvað átt er við, þar sem hér getur verið um huglægt mat hvers og 
eins að ræða.

Eftirlit með þjónustu við fatlað fólk hefur verið óviðunandi og tryggja verður að 
réttindagæsla fatlaðs fólks komist í viðunandi horf. Öryrkjabandalag íslands lítur svo 
á að hér sé stigið fyrsta skrefið í þessum málum, en að verkefninu sé engan veginn 
lokið. Ef vel á að standa að réttindagæslunni þarf meðal annars að tryggja að eftirlit 
ráðuneytisins virki sem skildi og auka þarf starfshlutföll trúnaðarmanna til muna. 
Fatlað fólk þarf að hafa greiðan aðgang, í heimabyggð, að þeim einstaklingum sem 
standa eiga vörð um réttindi þess.

